
Gopibhih Kritam Shri Krishnaraksha Stotram

గోపీభిః కృతం శ్రీకృష్ణరక్షాస్తోత్రమ్  

అవ్యాదజోఽఙ్ఘ్రిమణిమాంస్తవ  జాన్వథోరూ
యజ్ఞోఽచ్యుతః  కటితటం జఠరం హయాస్యః ।
హృత్కేశవస్త్వదుర ఈశ ఇనస్తు కణ్ఠం
విష్ణుర్భుజం  ముఖమురుక్రమ  ఈశ్వరః కమ్ ॥౨౨॥
చక్ర్యగ్రతః   సహగదో హరిరస్తు పశ్చాత్
త్వత్పార్శ్వయోర్ధనురసీ  మధుహాజనశ్చ ।
కోణేషు శఙ్ఖ ఉరుగాయ ఉపర్యుపేన్ద్ర -
స్తార్క్ష్యః  క్షితౌ హలధరః పురుషః సమన్తాత్ ॥౨౩॥
ఇన్ద్రియాణి  హృషీకేశః ప్రాణాన్  నారాయణోఽవతు ।
శ్వేతద్వీపపతిశ్చిత్తం మనోయోగేశ్వరోఽవతు ॥౨౪॥
పృశ్నిగర్భస్తు తే బుద్ధిమాత్మానం  భగవాన్ పరః ।
క్రీడన్తం   పాతు గోవిన్దః  శయానం పాతు మాధవః ॥౨౫॥
వ్రజన్తమవ్యాద్వైకుణ్ఠ    ఆసీనం త్వాం శ్రియఃపతిః  ।
భుఞ్జానం  యజ్ఞభుక్పాతు  సర్వగ్రహభయఙ్కరః  ॥౨౬॥
డాకిన్యోయాతుధాన్యశ్చ కూష్మాణ్డా యేఽర్భకగ్రహాః  ।
భూతప్రేతపిశాచాశ్చ  యక్షరక్షోవినాయకాః ॥౨౭॥
కోటరా రేవతీ జ్యేష్ఠా పూతనా మాతృకాదయః ।
ఉన్మాదా యే హ్యపస్మారా దేహప్రాణేన్ద్రియద్రుహః    ॥౨౮॥
స్వప్నదృష్టా మహోత్పాతా వృద్ధబాలగ్రహాశ్చ   యే ।
సర్వే నశ్యన్తు తే విష్ణోర్నామగ్రహణభీరవః   ॥౨౯॥
ఇతి శ్రీమద్భాగవతమహాపురాణే  దశమస్కన్ధే పూర్వార్ధే తృతీయాధ్యాయాన్తర్గతం

గోపీభిః కృతం శ్రీకృష్ణరక్షాస్తోత్రం    సమాప్తమ్ ।
భాగవతపురాణ । అధ్యాయ ౧౦/౬/౨౨-౨౯॥

